
БЭІЭЇЭЭ...  
БЎГЎН...  

САРСЫН...
Улуус баЇылыгын 

мунньаіыттан 
бэлиэтээЇиннэр

ОГПН 25 оскуоланы, 26 дет-

сады приемкалаабыт, 5 детсад 
докумуона ситэтэ суох. Роспо-

требнадзор 25 оскуоланы бэрэ-

биэркэлээбититтэн, 24 санэпид 
түмүгүн ылбыттар. 6 детсад при-

емкаламматах.
*  *  *

Үөрэх управлениетын на-

чальнига О.Н. Протопопов иһи-

тиннэрбитинэн, 26 оскуолаттан 
25 приемкаламмыт, Үөдэй оскуо-

лата приемкалана илик. 12-с дет-

садка оҕо площадката суох, 2-с 
«Кустук» детсад өрөмүөннэнэр, 
I Хомустаахха «Сайдыы» оҕо 
киинин музыкальнай оскуолата 
уларытыллан оҥоһуллуута ситэ-

риллэ илик, Бөтүҥ детсада ава-

рийнай буолан сабыллан турар, 
Хатырык «Кэскил» детсадыгар 
баһаары утары ааннар наадалар. 
Приемкаламмакка турар үөрэх 
тэрилтэлэрин о.д.а. боппуруо-

старга атырдьах ыйын 25 күнү-

гэр мунньах буоларын туһунан 
иһитиннэрдилэр. Үөрэх үлэһит-

 Атырдьах ыйын 25 к. быыбар 
тэрээһинигэр аналлаах мунньах 
буолла. Мунньахха нэһилиэк-

тэр баһылыктара, тэрилтэлэр 
салайааччылара, учаастактааҕы 
быыбар комиссиятын чилиэннэ-

рэ кыттыыны ыллылар.
Улуус баһылыга А.П. Атласов 

республикаҕа быыбарга бэлэмнэ-

нии хаамыытын билиһиннэрдэ. 
Территориальнай быыбардыыр 
комиссия председателэ В.Н. Мох-

начевскай улууска быыбарга бэ-

лэмнэнии туһунан иһитиннэрдэ. 
Ол курдук, билиҥҥи туругунан, 
14940 быыбардааччы испииһэккэ 
суруллубут, салгыы испииһэк 
чуолкайданар. Улууска 27 УИК 
тэриллибит, манна 163 чилиэн 
үлэлиир. Барыта 15250 бюлле-

тень бэчээттэнэн бэлэмнэммит, 
балаҕан ыйын 2 күнүттэн бюлле-

теннэри УИК-тарга түҥэтэллэр. 

Бюллетеннэр харабылланар 
УИК-ка хараллыахтаахтар, 
онон дьиэ харабылын таһынан 
бюллетеннэри полиция сотруд-

никтара харабыллыахтара. Бы-

ыбар туһунан сокуоҥҥа улары-

йыы киирбитинэн, ыраах сытар, 
суола-ииһэ суох нэһилиэктэр 
сайаапкаларын эрдэ биэрдэхтэ-

ринэ эрэ бу нэһилиэк труднодо-

ступнай диэн буолар. УИК-тар 
атырдьах ыйын 25 күнүттэн үлэ-

лэрин саҕалыахтаахтар.
Быйылгы быыбар уратыты-

нан УИК-тарга 2 сейфэ уонна 2 
массыына (биирэ саппаас) баар 
буолуохтаах. «Дьулуур» фонда 
банкрот буолбутунан, бу тэрил-

тэ сабыллыахтааҕынан, манна 
быыбардааччылар быыбардыыр 

дьиэлэрэ уларыйыан син.
ОГПН 27 быыбардыыр учаа-

стагы бэрэбиэркэлээбит, быыбар 
буолуохтаах дьиэлэрэ үксүлэрэ 
хатанан туралларын туһунан 
ОГПН начальнига Н.А. Парни-

ков иһитиннэрдэ. Ис дьыала от-

делын начальнигын солбуйааччы 
М.М. Кокарев иһитиннэрбити-

нэн, атырдьах ыйын саҕаланыы-

тыгар учаастактары бэрэбиэр-

кэлээбиттэрин түмүгэр, хас да 
учаастак үлэлээбэтэх, телефон, 
интернет, сейфэ сорох учаастак-

тарга суоҕа бэлиэтэммит. Улуус 
баһылыга А.П. Атласов быыбарга 
эппиэтинэстээхтик сыһыанна-

һан баар итэҕэстэри туоратарга 
сорудахтаата.

В. РЫКУНОВА

Быыбар – 2014  БЫЫБАРГА – 
ЭППИЭТИНЭСТЭЭХТИК

Атырдьах ыйын 22 күнүгэр 
улуус баһылыга А.П. Атласов 
Россия сбербанын Дьокуускай-

дааҕы отделениетын салайа-

аччытын Владимир Сергеевич 
Шевелевы кытта көрсөн улуус-

ка эбии банкоматтары туруоруу 
боппуруоһун быһаарыстылар. 
Улуус дьаһалтата банкоматтары 
туруорууга улуус дьаһалтатын 
дьиэтин, поликлиниканы уонна 

гранильнай заводу мэктиэлээ-

бит. Балартан сбербанк ханнык 
тэрилтэҕэ туруорарын бэйэтэ 
талан ылыаҕа.

Атырдьах ыйын 25 күнүгэр 
улуус баһылыгын планеркаты-

гар А.П. Атласов сбербанк дьиэ-

тэ сэтинньи 1 күнүттэн өрөмүөнэ 
бүтэн үлэҕэ киирэрин, пристрой 
тутуллан эбии банкомат, терми-

нал туруорулларын, терминал 

суукканы быһа үлэлиир буола-

рын, «Алмазэргиэнбааны» кыт-

та Нам с. филиал тутуллуутугар 
кэпсэтии ыытылла сылдьарын, 
баһылыктар планеркаларыгар 
сбербанк үлэһиттэрэ бэйэлэрин 
үлэлэрин билиһиннэриэхтэрин 
туһунан иһитиннэрдэ.

В. РЫКУНОВА

Хааччыйыы эйгэтигэр

 БАНКОМАТТАР 
ТУРУОРУЛЛУОХТАРА

тэрэ Дьокуускайга учууталлар 
атырдьах ыйдааҕы мунньах-

тарыгар кыттыыны ылбыттар, 
үөрэх министрэ С.С. Татаринова 
ыыппыт төгүрүк остуолугар ак-

тыыбынай кыттыыны ылбыт-

тар. Атырдьах ыйын 28 күнүгэр 
учууталлар атырдьах ыйдааҕы 
улуустааҕы мунньахтара Нам 1 
№-дээх оскуолатыгар буолуоҕа.

*  *  *

„Намкоммунтеплоэнерго“ 
ОАО генеральнай директора Н.В. 
Игнатьев балаҕан ыйын 9 күнүт-

тэн оттук сезона саҕаланарын 
иһитиннэрдэ. 34 котельнай ли-

цензия ылбыт.
*  *  *

13 социальнай объекка кон-

тракка илии баттаныллан энер-

гияны харыстыыр технология-

нан үлэ саҕаламмыт, бу үлэҕэ 160 
мөл. солк. көрүллүбүт.

*  *  *

ТХУ иһитиннэрбитинэн, 
28321 тонна от оттоммут, была-

ан 76,5% туолбут. 25 мөл. 996 тыһ. 
солк. үүт харчыта кэлбит, бу хар-

чыны уталыппакка түҥэтэргэ 
улуус баһылыга А.П. Атласов 
сорудахтаата.

*  *  *

Балаҕан ыйын 1 күнүгэр – 
Билии күнүгэр улуус дьаһалта-

тын эппиэттээх үлэһиттэрэ бары 
нэһилиэктэргэ оскуолаларга ти-

ийэн үөрэх аһыллыытын тэрээ-

һинигэр кыттыыны ылыахтара.
Бэлиэтэннэ

 В. РЫКУНОВА

 Атырдьах ыйын 1-3 күннэригэр Корея республикатыгар норуот-

тар ыккардыларынааҕы робототехникаҕа эдэр ыччат күрэҕэ (IYRC) 
буолан ааста. Бу күрэххэ кыттаары Корея научнай-техническэй 
киин куоратыгар Тэджоҥҥа 200 оҕо уонна кинилэр учууталлара, 
төрөппүттэрэ Австралияттан, Вьетнамтан, Индонезияттан, Китай-

тан, Кореяттан, Малайзияттан, Россияттан, Сингапуртан уонна Та-

иландтан муһуннулар.
IYRC күрэххэ Россияны Дьокуускай куораттан, Үөһээ Бүлүү, 

Мэҥэ-Хаҥалас, Нам, Ньурба, Таатта уонна Хаҥалас улуустарыттан 
18 үөрэнээччи билиһиннэрдилэр. Россия хамаандата кыттарыгар ор-

ганизатордарынан Санкт-Петербургтан Брейн Девелопмент компа-

ния уонна Дьокуускайтан Смарт-Едюкейшн ХИФУ компьютернай 
академиятын кытта бииргэ буолбуттар.

Россия үөрэнээччилэрэ IYRC күрэх 7 көрүҥэр барытыгар кыт-

тыбыттар. Ол иһигэр ордук «Мой робот, мой друг» диэн творческай 
куонкуруска ситиһиилэммиттэр. Онно Нюргустан Сергеев Намтан 
уонна Филипп Корякин Үөһээ Бүлүү улуустарыттан «Робот-Косарь» 
оҥорон III миэстэни ылбыттар.

Саха сирин үөрэнээччилэригэр норуоттар ыккардыларынааҕы 
робототехническэй күрэххэ бу аан бастакы ситиһиилээх кыттыы-

лара буолбут.
Анна СОЗОНОВА

 РОБОТОТЕХНИКА     
 КҮРЭҔЭ

Ыччат айар, дьулуһар

УВАЖАЕМЫЕ 
ИЗБИРАТЕЛИ!

На это обращение меня побу-

дило использование моего имени 
в предвыборной агитации в поль-

зу одного из кандидатов. Дело в 
том, что в период сбора подписей 
для прохождения муниципаль-

ного фильтра ко мне обрати-

лись с просьбой подписаться за 
кандидата на должность Главы 
республики Эрнста Березкина. 
Поскольку мы знакомы с детских 
лет, учились вместе, я в качестве 

депутата наслега оказал ему под-

держку в прохождении такого 
фильтра.

Мое имя было опубликовано 
наряду с другими в агитационном 
печатном издании кандидата Бе-

резкина, что дало повод для не-

верного восприятия коллегами и 
избирателями будто я непосред-

ственно участвую в предвыбор-

ной агитации.
Я вынужден заявить о том, 

что в данное время занимаюсь 
своими прямыми обязанностями, 

то есть подготовкой школьных и 
дошкольных учреждений к но-

вому учебному году и предстоя-

щему зимнему периоду. Поэтому 
не принимаю никакого участия в 
предвыборной компании и прошу 
избирательные штабы, агитато-

ров не использовать впредь моего 
имени в предвыборной агитации.

С уважением 
О.Н. ПРОТОПОПОВ,

 начальник управления 
образования улуса

 Ааспыт нэдиэлэҕэ ардах 
түһэн отчуттарга мэһэйдэри 
оҥордо. Ол да буоллар от үлэтэ 
тохтообот, салгыы барар. Кураан 
күннэр тураннар күөхтүү үчүгэй 
оту туруора сылдьыбыт эбит бу-

оллахпытына, ардах түһэр кэми-

гэр охсуллан сыппыт от хаачы-

стыбата мөлтөөтө. Улуустааҕы 
тыа хаһаайыстыбатын управ-

лениета атырдьах ыйын 25 кү-

нүнээҕи оперативнай иһитиннэ-

риитинэн улуус үрдүнэн – бары-

та 27361 га сир охсуллубутуттан 
30792 тонна от бэлэмнэнэн была-

ан 83,2% буолбут. Былырыыҥҥы 
сводканан баччаларга улуус үр-

дүнэн 26351 тоннаны оттоон бы-

лаан 71,2% тэҥнэспит эбит.
Сорох нэһилиэктэр былаан-

нарын толорон эрэллэр, сорох-

тор былааннарын куоһараннар 
эбии оттуу сылдьаллар. Ол кур-

дук, Ленскэй нэһилиэк 1488 т 
(100%), Үөдэй 2584 т (80,8%), 1 
Хомустаах 2239 т (85,8%), Пар-

тизан 1638 т (70,8%), Никольскай 
1246 т (77,3%), Хамаҕатта 1778 
т (74,9%), Хатыҥ-Арыы 4399 т 
(81%), Бөтүҥ 1726 т (87,5%), Мо-

дут 3023 т (98,9%), Хатырык 1848 
т (80%), Маймаҕа 341 т (77,9%), 
Түбэ 1631 т (97,6%), Арбын 710 т 
(77,5%), Көбөкөн 1020 т (91,6%), 

Фрунзе 450 т (109,2%), 2 Хому-

стаах 1997 т  (76,1%), Искра 503 
т (78,8%), Таастаах 737 т (60%), 
Салбаҥ 1568 т (97,8%), оттоон бы-

лааннарын толорбуттар.
Уопсай улуус ТХПК-ларын 

ылан көрдөххө: 2783 т (55,6%) 
оту оттообуттар. Бааһынай ха-

һаайыстыбалар 9649 т (85,2%) 
оттооннор кыстыгы туоруур 
былааннарын толорон эрэллэр. 
Кэтэх хаһаайыстыбалаах дьон 
18360 тонна оту бэлэмнэнэн 
88,9% буолан оттоон бүтэллэрэ 
чугаһаабыт. 

С. АРГУНОВ  

Оттооһун – 2014  ОТ ЎЛЭТЭ САЛІАНАР

 Модут маслоцеҕа оҥорор 
арыытын улууспут дьоно-сэр-

гэтэ туохтааҕар да ордорон 
хамаҕатык атыылаһаллар, 
сөбүлүүллэр. Маслоцех сала-

йааччыта Л.Г. Сергучева – 40 

сыл үрүҥ илгэ маастара. Кини 
салайар дьоҕус коллективыгар 
Мария Аргунова - лаборант, Ев-

гений Шергин - оператор 2003 
сылтан эҥкилэ суох үлэлиил-

лэр. Галина Винокурова арыы 
оҥорооччу уонна тыа хаһаайыс-

тыбатын техникумун бүтэрбит 
олохтоох кыыс, эдэр специалист 
Айыылла Шапошникова таһаа-

рыылаахтык үлэлииллэр.
Людмила Гаврильевна кэп-

сииринэн, «Эрэл» СХПК (ди-

ректор Нь.Ф. Гуляев) үлэһит-

тэригэр болҕомтолоохтук сы-

һыаннаһар, үлэлиир усулу-

обуйаны сөптөөхтүк оҥорор. 
Үс сыллааҕыта бэйэ оҥоһук 
улахан иэннээх тымнытар ка-

мераны оҥотторон, оҥоһуллар 
арыы хаачыстыбата тубуста. 
Үлэһиттэри көҕүлүүр араас 
ньымалаах өйөбүлү, көмөнү 
туттар. Ол курдук, хамнастара 
куруук кэмигэр кэлэр. 5 эбэтэр 
10 сыл үлэлээбит үлэһиттэри-

гэр 5-10 тыһ. премия биэрэл-

лэр. Дьиэтээҕи кыһалҕаларын 
быһаарар кыра % кредитинэн 
туттан үлэһиттэр абыранабыт.

От ыйыгар саамай элбэх 
үүтү оҥордубут: ол курдук, 
күҥҥэ ортотунан Модуттан 
1500, Бөтүҥтэн 1000, Хатырык-

тан 1200, Маймаҕаттан 300, сай-

ылыктан 300-400, „Тунал“ ХЭТ 
австрийскай сүөһүттэн 280 кг 

үүт киирбитэ. Уопсайа от ыйы-

гар 181489 кг үүт туттарылынна, 
7122 кг арыы оҥоһулунна.

Спартакиадаҕа анаан 1000 
быырпах, 1172 кг сүөгэй атыыга 
оҥоһуллубута. Хомойуох иһин, 
дьон сүөһүлэрин ахсаанын сыл 
аайы аҕыйаталлар. Холобур, 
былырыын от ыйыгар күҥҥэ 
үс эргиир (сбойка) 18 дьааһык 
арыы оҥоһуллар буоллаҕына, 
быйыл наар иккини 12 дьааһык 
арыыны эрэ оҥордубут.

Үлэбит ыарахан, эппиэти-

нэстээх. Туох-баар санитарнай 
уо.д.а. ирдэбиллэри толоробут. 
Быйыл сайын уот ситимэ оҥо-

һуллар кэмигэр быстах кэмҥэ 
Партизантан, Үөдэйтэн, Кыһыл 
Дэриэбинэттэн, Аппааныттан, 
Хамаҕаттаттан, Никольскай-

тан үүттэрин тутан оҥорбуппут. 
Кыһынын отон барыанньатын 
оҥорбуппут, киин маслозавод 
ремоннанар кэмигэр бородуук-

суйаларын оҥоробут.
Намҥа «Эрэл» СХПК үүт 

бородууксуйатын атыылыыр 
маҕаһыын, сэб. Альбина Коря-

кина үлэлээбитэ 8 сыл буолла. 
Кини кэпсииринэн, үүт, сүөгэй, 
суорат, кефир, йогурт, иэдьэгэй, 
арыы атыыга баар. Дьон үүт аһы 
сөбүлээн атыылаһаллар, ордук 
арыыны, сүөгэйи, иэдьэгэйи. 
Күҥҥэ 300-500 кг ас атыыланар. 
Уопсайынан быйыл намнар-

га анаан эбии «Купава» диэн 
көһөрүллэ сылдьар киоска ары-

лынна. Намнар быйыл сайыҥҥы 
ыйдарга 1 мөл. суумалаах аһы 
сиэтибит онон абыранныбыт.

Альбина КУЛИЧКИНА,
 хаһыат общественнай 

корреспондена, Хатырык

Хаартыскаларга: 
1. Суоппар З. Винокуров 

үлэтин кэмигэр. 2. Нам сэ-

лиэнньэтин үүт атыылыыр 
маіаЇыынын атыыЇыта А. Ко-

рякина 3. Модут маслоцеіын 
үлэЇиттэрэ.

Тыа сиригэр – 
дохуоттаах үлэни

 НАМҤА ЎРЎҤ 
ИЛГЭНИ ДЭЛЭТЭБИТ

“ҮҺҮЙЭЭННЭР” 
ОРУННААХТАР ДУО?

 Бастакы “үЇү”
Эрнст Березкин “муниципальнай сиитэ-

ни” ааһар туһуттан Нам улууһун икки нэ-

һилиэгин (Салбаҥ, Көбөкөн) депутаттарын 
аатыттан сымыйа илии баттааһыннары 
хомуйбут ҮҺҮ. Ону атын кандидат Макси-

мов билэн-көрөн, суукка биэрбит.  
Дьиҥэ:  Суут атырдьах ыйын 22 күнүгэр 

Березкин туһатыгар түмүктэммитэ. Манна 
даҕатан эттэххэ, Максимов бэйэтэ Киин быы-

бардыыр хамыыһыйаҕа үрдүк үөрэх дипло-

мун туттарбыта сымыйа буолара билиннэ.  

Иккис “үЇү”
Эрнст Березкин эппиэттээх сирэйэ 

Александр Захаров (Саня ЯКНК) икки 
кыыһы кытта Дьокуускай куорат Ленин 
болуоссатыгар кэлэн, “Барыыһап, бар, ан-

даатар, өл!” диэн хаһыытыы-хаһыытыы, 
андаатар өлүгүн Бырабыыталыстыба 
дьиэтин айаҕар бырахпыттар ҮҺҮ.  

Дьиҥэ: Маннык түбэлтэ буолбатаҕа. 
Итинник быһыы-майгы тахсыбыта буоллар, 
общественнай бэрээдэги кэһээччилэри ад-

министративнай эппиэккэ номнуо тардыах 
этилэр.  

ҮЇүс “үЇү” 
 Быыбар түмүгүн Кириэмил быһаарбыта 

ырааппыт ҮҺҮ - Егор Борисов кыайара чу-

олкай. Онон биһиги куоласпыт тугу да 
быһаарбат.

Дьиҥэ: Быыбар – бу норуот талыыта. 
Балаҕан ыйын 14 күнүгэр быыбар түмүгэ 
хас биирдии киһиттэн тутулуктаах. Ханнык 
баҕарар үрдүк таһымнаах регион баһылыга 
Кириэмили кытта уопсай тылы булан үлэлэ-

һэр кыахтаах. Оттон Кириэмил интэриэһэ – 
сайдыылаах регионнар, сайдыылаах Россия. 

Төрдүс “үЇү” 
Эрнст Березкин кэргэнэ омугунан бурят 

ҮҺҮ – Любовь Березкина үп миниистирин 
Жондоров бастакы солбуйааччытынан 
анаммыта да мээнэҕэ буолбатах. Уопсай-

ынан, билигин силиэстийэлэнэ сылдьар До-

ржиевтыын бары биир куомуннар ҮҺҮ. 
Дьиҥэ: Любовь Березкина омугунан саха,   

ийэтэ Чурапчыттан төрүттээх, аҕата - Нам 
Партизаныттан, бэйэтэ Тиксиигэ төрөөбүтэ, 
Дьокуускайга улааппыта.  

Нам улууЇун уонна Саха 
республикатын бары быы-

бардааччыларыгар

ЫҐЫРЫЫ
 Нам сириттэн төрүттээх 

Эрнст Борисович Березкин 
«Росавтодор» федеральнай 
тэрилтэ «Бүлүү суола» уп-

равлениетын салайааччытын 
солбуйааччыта бу дьыл ба-

лаҕан ыйын 14 күнүгэр буо-

лаары турар быыбарга Саха 
республикатын Ил Дарханын 
дуоһунаһыгар кандидатынан 
туран бастакынан регистра-

цияны ааста. 
Маннык бэлиэ түбэлтэ 

биһиги нэһилиэкпитигэр, 
улууспутугар тосхойбутун 
астынан бэлиэтиибит. На-

мнар чулуу дьоннорбут М.К. 
Аммосов, И.Е. Винокуров 
кэннилэриттэн республика-

ны салайар саамай үрдүк, 
эппиэтинэстээх дуоһунаска 
Эрнст Березкин   бэлэмин  бар 
дьонугар итэҕэтиилээхтик 
көрдөрдө. Бииргэ үөрэммит 
доҕор-атас оҕолоро, нэһилиэк 
эдэр ыччата, аҕа саастаах кө-

лүөнэ итинтэн астынарбытын 
биллэрэбит. Эрнст Борисо-

вич үтүө үгэстэрдээх дьиэ 
кэргэҥҥэ иитиллэн хоһуун, 
дэгиттэр сайдыылаах буола 
үүммүтэ. Татьяна Васильев-

на, Борис Степанович оҕолоро 
үһүөн оскуоланы мэтээли-

нэн бүтэрбиттэрэ. Аҕалара 
биир бастакынан тыа хаһаа-

йыстыбатын кооперативын 
тэрийэн үлэлэппитэ. Эрнст 
аҕатын суолун солоон эконо-

микаҕа уонна социальнай по-

литикаҕа күүскэ ылсыһаары 
Россия биллэр Ленинград-

тааҕы финансовай-эконо-

мическай институкка сити-

һиилээхтик үөрэнэн «Эконо-

мическай уонна социальнай 
былааннааһын» диэн идэни 
баһылаан төрөөбүт-үөскээбит 
Сахатын сиригэр кэлэн госу-

дарственнай бас билии фон-

датын үлэһитэ буолбута. Ол 
сырыттаҕына республика 
бастакы президенэ М.Е. Ни-

колаев Э. Березкин билиитин-
көрүүтүн, тылын-өһүн бэ-

лиэтии көрөн эдэр киһини 
салайааччы быһыытынан 
үүннэрбитэ, сайыннарбыта, 
киһи мээнэ таласпат дуоһу-

наһыгар үүннэрбитэ.
Ол курдук, 26 саастаах 

Э. Березкин республика са-

амай наадалаах улахан тэ-

рилтэтигэр «Якутгазпром» 
генеральнай директорын сол-

буйааччынан ананар. Үп-
харчы өттүнэн олох ыарахан 
балаһыанньалаах тэрилтэҕэ 
кэлээт да үүтү-хайаҕаһы бу-

лан, үрдүк таһымнаах спе-

циалист буоларын тута көр-

дөрөн барбыта. Үлэһиттэр 
хамнастаммыттара, үгүс онно 
суох ыстарааптары сотторбу-

та, нолуогу кыччаттарбыта, 
тастан сакаас бөҕөнү ылан 
тэрилтэҕэ үп-харчы киири-

итин ситиспитэ. Ити саҕа-

на газ күөх төлөнө намнарга 
күүскэ киирэн улуус толору 
хааччыллар кыахха киирби-

тэ. Эрнст Березкин чахчы ча-

ҕылхай өйө, билиитэ-көрүүтэ 
баһыйан Саха республика-

тын правительствотын пред-

седателин солбуйааччынан, 
үп миниистиринэн, «Алро-

са» хампаанньа вице-пре-

зиденинэн үлэлээбитэ. Ити 
дуоһунастарга үлэлии сыл-

дьан Россия, Аан дойду аат-

таахтарын кытта тэҥҥэ аах-

сан ылыннарыылаах эконо-

мическай суоттааһыннары 
оҥорон республикаҕа госкон-

тракт систематын киллэт-

тэрбитэ, «Хотугу 
завоз» кыһалҕатын 
б ы һ а а р с ы б ы т а , 
уонунан милли-

а р д  с о л к у о б а й 
хааһынаҕа киирэ-

рин олохтоспута, 
Саха сирэ Россияҕа 
үрдүк кредитнэй 
рейтинннээх буо-

ларын ситиспитэ. 
Ол сылларга улэ-

лээбит Россия үбүн 
миниистирэ А. Ку-

дрин  Э.Б. Березки-

ны хайгыырын уон-

на өйүүрүн билэбит.
Э р н с т  Б о р и -

сович үлэнэн эрэ 
муҥурдаммат этэ. 
Киин куораттан  III-
IV ыҥырыылаах Ил 
Тумэҥҥэ депута-

тынан талыллан 
биир саамай принципиаль-

най, туруорсуулаах депу-

тат быһыытынан биллиэн 
биллибитэ, быыбардааччы-

лар сыыстарбатахтара. Кини 
республика Суверенитетын 
суох оҥорууну, «Алроса-

ны» атыылааһыны, парла-

мент хонтуруоллуур болому-

очуйатын сүтэриитин, сиртэн 
хостонор баайы-дуолу бас-
баттах ыскайдааһыны утар-

сыбыт аҕыйах  депутаттартан  
биирдэстэрэ. 

Программатыгар бастакы-

нан Ил Түмэн үлэтигэр туһаа-

йан «Дьиҥ норуот туһатыгар 
үлэлиир, ситэриилээх была-

астан тутулуктаммакка со-

куону ылынар, ол былааһы 
хонтуруоллуур Ил Түмэни 
сөргүтүүнү» киллэрбит. Тыа 
сирин кыһалҕаларын бэрт 
үчүгэйдик билэр буолан тыа 
хаһаайыстыбатын сайынна-

рыыга государственнай про-

грамма чэрчитинэн көрүл-

лүбүт бюджет үбүн 50% суб-

сидия быһыытынан уу хар-

чынан быһаччы үлэһиттэргэ 
тиксэриини, 2015 сылтан үүт 
субсидиятын индексацияла-

ан 45 солкуобайга тиэрдиини, 
туттуллубат сирдэри үлэ-

ҕэ киллэрэн туһанар сыал-

тан бюджекка 150 мөлүйүөн 
солкуобайы көрүүнү была-

аннаабыт. Эрнст Борисович 
Программатыгар экономика 
араас салаатыгар, социальнай 
боппуруостарга, ордук чуола-

ан тутууга, үөрэхтээһиҥҥэ, 
спорт, культура, доруобуйа 
харыстабылын эйгэлэригэр 
ыччакка уонна аҕа саастаах 
көлүөнэҕэ туһаайбыт этии-

лэрин биһиги  бүүс-бүтүннүү 
өйүүрбүтүн биллэрэбит.

Эрнст Березкин Ил Дар-

хан буолар түбэлтэтигэр эп-

пит этиилэрин, ылыммыт 
государственнай суолтала-

ах Программатын олоххо 
киллэрэригэр саарбахтаа-

баппыт. Ону кини үлэлээбит 
үрдүк дуоһунастара, үтүө 
түмүктээх айымньылаах 
үлэтэ, инникини өтө көрөр 
билиитэ-көрүүтэ, ис культу-

рата туоһулууллар, онон Ил 
Дархан дуоһунаһыгар толору 
эппиэттиир дьоһун кандидат 
буоларыгар эрэнэбит.

Күндү улууспут, респу-

бликабыт дьоно-сэргэтэ, уба-

астабыллаах быыбардааччы-

лар, балаҕан ыйын 14 күнүгэр 
буолаары турар Ил Дархан 
быыбарыгар Эрнст Борисо-

вич Березкины ыллыктаах-

тык, ИТЭҔЭТИИЛЭЭХТИК 
салайыа диэн тураммыт ки-

ниэхэ куоласкытын биэрэр-

гитигэр ынырабыт!
Нам улууһун Хамаҕат-

та нэһилиэгин быыбарда-

аччылара Степанова П.П., 
Петрова Н.И., Петров Р.Н., 

Семенов Д.А., уо.д.а., барыта 
81 киһи илии баттаабыт 

17.08.2014
Саха Республикатын БаЇылыгын дуоЇунаЇыгар кан-

дидат Э.Б. Березкин төлөбүрэ суох таЇаарыытаwww.za-berezkina.ru

БИҺИГИ ЕГОР 
БОРИСОВЫ ӨЙЎЎБЎТ

КҮНДҮ УЛУУСПУТ
 ДЬОНО-СЭРГЭТЭ!

Бу күннэргэ балаҕан ыйын 14 
күнүгэр буолар быыбарга аги-

тация күүскэ барар. Маныаха 
биһиги улууспутуттан төрүт-

тээх Э.Б. Березкин республика 
Баһылыгын дуоһунаһыгар кан-

дидатуратын туруорбутунан өй-
санаа хайдыһыыта биллэрдик 
баар. Ол эрэн тус бэйэбит сана-

абытын билигин үлэлии олорор 
салайааччыбытыгар Е.А. Бори-

совка уурабыт. Тоҕо диэтэргит, 
кини үлэлээбит кэмигэр бэйэтин 
дойду салалтатын уонна норуо-

тун иннигэр сатамньылаах са-

лайааччы, республикатын интэ-

риэһин саба туруулаһар патриот 
быһыытынан көрдөрдө. 

Егор Афанасьевич үлэтин 
сүрүн ис хоһоонунан республи-

каны салайыыга нэһилиэнньэни 
кытыннарар кыахтары үөскэтии, 
усулуобуйаны тэрийии буолар. 
Хас биирдиибит үөһэттэн кэлэр 
үбү манаан, ытыспытын тоһуйан 
олорбокко үлэбитигэр эппиэттэ-

эхтик сыһыаннаһан, тыа сиригэр 
дохуоттаах салаалары тэрийэн 
үлэлиэхтээхпит, ол биир үк-

сүн ситэри өйдөөбөппүтүттэн, 
бэлэмҥэ үөрэммит психология-

быт баһыйарынан кыайтарбакка 
сылдьар. Биһиги, улуус пред-

принимателлэрэ, маны олус бэр-

кэ өйдүүбүт, эппитинэн-хаам-

мытынан ыкса ылынабыт. Киһи 
олоҕун бэйэтэ оҥостуохтаах – 
онуоха былаас сөптөөх усулу-

обуйаны тэрийиэхтээх. Биһиги 
көрөрбүтүнэн, Сахабыт сиригэр 
бу өттүнэн бары кыахтар баал-

лар. Ыарахаттартан толлубак-

ка, эр санааны ылынан олохпут 
сайдарыгар бары кыттыыны 
ыллахпытына хайдах сатаммат 
буолуоҕай?

Ону соторутааҕыта буо-

лан ааспыт VI спортивнай 
оонньууларга бары да көрөн 
итэҕэйдэбит. Тутуу сөҕүмэрдик 
барда, улууспут киинэ, улахан 
нэһилиэктэр киһи билбэт гына 
ырааһырдылар, өрөмүөннэр ыы-

тылланнар оскуолалар, детсад-

тар сайын куйааһыгар кыстыкка 

номнуо бэлэм буоллулар. Маны 
этэн эрдэхтэрэ: «Норуот күүһэ 
– көмүөл күүһэ!» диэн. Билигин 
тыа сиригэр дьон олорор усулуо-

буйатын тупсарыыга республи-

кабыт Баһылыгын анал ыйааҕа 
таҕыста. Кини тыа сиригэр оло-

рор, үлэлиир усулуобуйа куорат 
усулуобуйатыттан итэҕэһэ суох 
буолуохтааҕын тоһоҕолоон бэли-

этиир. Олорор усулуобуйа баар 
буоллаҕына, үлэ даҕаны баар 
буолуоҕа. Дьон-сэргэ дохуотта-

нара биһиэхэ, предпринимател-

лэргэ, улахан суолталаах.
Онон, күндү быыбардаач-

чылар,  самнарыылаах ки-

р и и т и к э л э э х ,  у г а а й ы л а а х 
ыҥырыылардаах, кураанах 
эрэннэриилэрдээх агитацияны 
ылыммакка, бэйэтин патриоттуу 
сыһыанын үлэтинэн дакааста-

абыт, норуоту түмэр кыахтаах 
Егор Афанасьевич Борисовка 
бука бары куоласпытын биэ-

риэҕиҥ!
Улуус предпринимателлэрэ: 
Е.И. Коркина, М.В. Петрова, 

О.В. Иванова, М.И. Попова, Т.Д. 
Иванова, Л.В. Собакина, Н.Д. Се-

менова, А.Е. Челехова, Л.Н. Ува-

ровская, О.С. Иванова – барыта 
10 илии баттаммыт

* * *

Биһиги, улуустааҕы поликли-

ника үлэһиттэрэ, дьылҕабытын 
быһаарар суолталаах б.дь. бала-

ҕан ыйын 14 күнүгэр буолар бы-

ыбарга Саха республикатын Ил 
Дарханын дуоһунаһыгар Егор 
Афанасьевич Борисовы туох да 
халбаҥнааһына суох талар са-

наалаахпытын аһаҕастык бил-

лэрэбит.
Кини үлэлиир кэмигэр улуус-

путугар өр сылларга туруор-

субут поликлиникабыт үлэҕэ 

киирэн, эмчиттэр үлэлиир усу-

луобуйабыт билиҥҥи ирдэбилгэ 
эппиэттиир гына тосту уларый-

да, тубуста. Ыарыһахтар сы-

лаас, сырдык дьиэҕэ кэлэн көр-

дөрөллөр, автовокзалтан аҕыйах 
хаамыылаах сиргэ турарынан, 
урукку курдук Нам сэлиэнньэ-

тин кэрийбэттэр.
Саҥа специалистар кэ-

лэллэр, онуоха федеральнай 
республикатааҕы көмө, өйөбүл 
толору баар. Оттон олорор усу-

луобуйаларын хааччыйыыга 
эдэр специалистарга ипотека, 
атын программалар нөҥүө маны 
быһаарарга үлэ барар.

Биһиги улууска ыытыллар 
тэрээһиннэргэ кыттабыт, ол кур-

дук, VI спортивнай оонньуулары 
бэлэмниир үлэлэргэ кылааппыт 
кырата суох. Спортивнай объек-

тар – стадион, КСК, спортсаала-

лар, площадкалар үлэҕэ киирэн 
нэһилиэнньэ, чуолаан ыччат, 
эт-хаан өттүнэн доруобуйалара 
тупсарыгар, чөл-чэбдик оло-

ҕу тутуһалларыгар усулуобуйа 
тэрилиннэ. Эмчиттэр буоларбы-

тынан, республикабыт салайаач-

чыта маннык тэрээһиннэргэ бол-

ҕомто уурарын уонна үп өттүнэн 
быһаччы көмөлөһөрүн бэркэ би-

лэбит уонна махтанабыт.
Онон, күндү дьоммут-сэргэ-

бит, быыбарга бука бары кэлэн 
биһиги өйүүр кандидаппыты-

гар Егор Афанасьевич Борисов-

ка куоласкытын биэрэргитигэр 
ыҥырабыт! Туолара-туолбата 
биллибэт кураанах эрэннэрии-

лэргэ санааҕытын уурумаҥ, бигэ 
үлэтинэн салайар кыаҕын толо-

ру дакаастаабыт киһибитигэр 
итэҕэлбитин биллэриэҕиҥ.

Нам улууһун поликлиника-

тын үлэһиттэрэ: А.Р. Виноку-

рова, С.А. Шапошникова, Н.Н. 

Габышева, А.А. Сивцев, М.А. 
Белоусова, Р.М. Михайлова, ба-

рыта 39 киһи илии баттаата

*  *  *

Биһиги, сааһын ситэ илик 
оҕолорго социальнай-реабилита-

ционнай киин үлэһиттэрэ, аҕы-

йах нэдиэлэнэн буолар быыбарга 
республикабыт үрдүкү дуоһу-

наһыгар билигин үлэлии олорор 
Е.А. Борисовы өйүүбүт уонна 
куоласпытын киниэхэ биэрэргэ 
быһаарынныбыт!

Е г о р  А ф а н а с ь е в и ч  о ҕ о 
сааһыгар тулаайах хаалан элбэх 
оҕолоох дьиэ кэргэҥҥэ аҕатын 

солбуйбута. Онон кини олох 
аһыытын-ньулуутун бэйэтинэн 
билбит буолан дьоҥҥо сыһыана 
боростуой, судургу, хаһан даҕа-

ны улахамсыйбат, үлэһит дьо-

ну кытта уопсай тыл түргэнник 
булар. Кини тус үлэтин оробу-

очайтан саҕалаан орто салайар 
таһымтан республика салайа-

аччытыгар тиийэ үүммүтэ эдэр-

дэргэ үтүө холобур курдук сыа-

налыыбыт.
Украинаҕа айдааны төрүөт 

оҥостон АХШ, Европа дойду-

лара араас ньымаларынан Рос-

сияны сөһүргэстэтэргэ холо-

ноллор. Онуоха биһиги дойду-

бут салалтатын өйүөхтээхпит, 
быыбарга сонумсахтаммакка, 
В.В. Путин итэҕэлин ылбыт Егор 
Борисовпытын таларбыт наа-

да. Кинини араас хобунан-са-

бынан холуннарыыны, кэлтэй 
быыбардааһыны ылыммакка 
көмүскүөх кэриҥнээхпит.

Президеннии олорон Егор 
Афанасьевич чөл олоҕу олох-

туурга аналлаах арыгыны 
атыылааһыны хааччахтаабыта, 
инникитин норуот көмөтүнэн ку-

һаҕан дьаллыктары бопсор дьа-

һаллары олохтуо диэн бүк эрэл-

лээхпит. Бука бары – Борисовка!
Улуустааҕы социальнай-ре-

абилитационнай киин үлэһиттэ-

рэ: Л.М. Маркова, Н.З. Дьяконо-

ва, А.А. Софронов, И.П. Семенов, 
барыта 13 киһи илии баттаата

*  *  *
Биһиги, Намнааҕы 1 №-дээх 

баһаарынай чаас үлэһиттэрэ, 
кандидат Е.А. Борисов програм-

матын билсэн баран, кинини 
өйүүбүт уонна куоластыыбыт!

Президеннии олорон, ол ин-

нигэр да республика правитель-

ствотын салайар кэмигэр Саха 
сиригэр сайдыы күүскэ барда. 
«Дойдубутугар кэлии омук эл-

бээтэ» дииллэр. Бу дьон ханна 
элбэх тутуу араас салааларынан 
үлэ күүскэ барар сиригэр кэлэл-

лэрэ биллэр, ол аата Саха сирэ 
инники өттүгэр кэскиллээҕэ өтө 
көстөр. Онтон тутууга, суол оҥо-

рууга, эргиэҥҥэ да саха ыччата 
сыстыбатыгар аҥардас Борисовы 
буруйдуур сыыһа. Дьиҥэр, бэй-

эбит ыччаппытын үлэҕэ иитиигэ 
итэҕэстээхпит, оҕолорбут наар 
үрдүк үөрэххэ талаһаллар, он-

тон оробуочай идэлэргэ үөрэнэ 
барааччы олус аҕыйах.

Егор Борисов тыа сиригэр 
олорор усулуобуйаны төрдүттэн 
тупсарар былааннарын толору 
өйүүбүт, оччотугар куоракка 
талаһыы аччыаҕа, ыччат тыа 
сиригэр олохсуйдаҕына, сүөһү 
иитиитигэр, сири кытта үлэҕэ 
о.д.а. балаһыанньа тупсар суол-

га киириэҕэ.
Онон, Нам улууһун дьоно-

сэргэтэ, бука бары быыбарга кэ-

лэн бэйэтин үлэтин көрдөрбүт, 
сахалыы мындыр толкуйдаах 
салайааччыбыт Е.А. Борисовы 
өйүөҕүҥ, киниэхэ куоласпытын 
биэриэҕиҥ!

Намнааҕы 23 №-дээх ОГПС 
этэрээтинүлэһиттэрэ: А.В. Ку-

туков, В.В. Дьяконов, М.М. Ды-

дырысова, барыта 9 киһи илии 
баттаата

 Быйыл саас кулун тутарга 
«Намкоммунтеплоэнерго» са-

лалтата, генеральнай директор 
Н.В. Игнатьев, кылаабынай бух-

галтер Л.Н. Румянцева, дирек-

торы үп боппуруоһугар солбу-

йааччы Е.И. Николаева буолан 
Москва куоракка баран, «Банк 
Москвы» ОАО-ны кытта дуога-

бардаһан, 350 мөлүйүөҥҥэ илии 
баттаһан кэллилэр диэн „Эҥ-

сиэли“ хаһыакка информация 
биэрэн турабыт. Ол түмүгүн бү-

гүн, бастакы уочараты кытта, 
билсиһэр түгэн үөскээтэ. Нам-

нааҕы ОДьКХ-н капитальнай 
тутууга отделын начальнигын 
Яков Григорьевич Эверстов-

тыын көрүстүм уонна бу ааһан 
эрэр дьыллааҕы тутуу үлэтин-
хамнаһын сурастым.

- Яков Григорьевич, ити мин 
боппуруостарбар быЇаччы туох 
эппиэти биэриэҥ этэй? Уонна бу 
сааскы Москватааіы сырыыгыт 
төЇө туЇалаата?

- Туһа бөҕө буоллаҕа дии. Ол 
кредиттэн 120 мөлүйүөнэ кэлэн, 
эбии тутуубутун уонна рекон-

струкциябытын ыыта сылдьа-

быт. Ол курдук, Нам сэлиэнньэ-

тигэр СХТ котельнайыгар «Фа-

кел-0,8» хочуол оннугар үрдүк 5 

МВт кыамталаах «Riello» марка-

лаах хочуолу туруорабыт. Манна 
носуостара, газовай тэриллэрэ 
барыта саҥардыллаллар. Ору-

обуна маннык НПК котельнай-

ыгар 4 МВт кыамталаах эмиэ 
„Riello“ хочуол туруоруллар. 
Маны таһынан, 4-с квартальнай-

га, НПК-ҕа, КСК-ҕа носуостаах 
группалара, итии-тымныы ууну 
хааччыйар ситимнэрэ уларый-

ыахтара. Оройуон киинигэр бэ-

дэрээтчит «Котесс» ХЭТ саҥа 
кэлбит, урут манна туттуллуба-

тах трубопроводтарынан оҥо-

һуллуохтара.
- Оттон тыа нэЇилиэктэригэр 

маннык үлэлэр барыахтара дуо?
-  Тыа нэһилиэктэригэр 

өссө буоллаҕа дии. Көбөкөҥҥө, 
Арбыҥҥа үлэлэр өссө былырыын 
саҕаламмыттарын туһунан ха-

һыакка суруйан турабыт. Олор 
быйыл салҕаныахтара уонна си-

тэриллиэхтэрэ. Көбөкөҥҥө эбии 
өссө биир КВр-1,25 маркалаах 
хочуол туруоруллуохтаах. 3241 
п.м. деталлаах итии-тымныы уу 
ситимэ тардыллан бүттэ. Ки-

иннэммит ититиигэ 74 ыал хол-

бонно.
Арбын оскуолатыгар икки 

КВр-0,6 маркалаах хочуоллар 

турдулар. Носуостаах группата 
олоччу уларыйда. «Новая школа» 
котельнай магистральнай трубо-

провода уларыйда. Кини уһуна 
914 п.м., 17 ыал итиигэ холбонно. 
«Квартальная» диэн котельнай-

га хочуола ордук үрдүк кыамта-

лаах эмиэ уларыйар.
Салбаҥҥа биир 1,6 МВт 

кыамталаах хочуол турда, 600 
п.м. усталаах итии-тымныы ууну 
хааччыйар ситим тардылынна. 
Фрунзеҕа эмиэ үрдүк кыамта-

лаах хочуол турда, 937 п.м. уста-

лаах ситим тардылынна.
Бу үөһэ ааттаммыт үлэлэр 

бары балаҕан ыйын 9 күнү-

гэр бүтэн хамыыһыйаҕа тут-

тарыллыахтаахтар. Биһиги 
өттүбүтүттэн ол кэмин тутуһарга 
хонтуруоллаһабыт. Барыта бы-

ланнаммытын курдук буолуо 
диэн эрэл баар.

Кэпсэтэ олорон толкуйдаа-

тым, «Намкоммунтеплоэнерго» 
салалтата тыа сирин коммуналь-

най өҥөлөрүнэн хааччыйыыга 
көхтөөхтүк ылсан, үлэлэһэн эрэр 
эбит диэн түмүккэ кэлиэххэ сөп. 
Онуоха республикабыт президе-

нэ Е.А. Борисов икки сыллааҕыта 
тыа сирин итиинэн хааччыйыыга 
туруоруммут программатыгар 
сөп түбэһэр.

Бу үлэлэри ыытарга ким 
да харчы биэрбэт, үөһэттэн 
харчы түһэн кэлбэт. Барытын 
бэйэҥ булан, кредит көрдөһөн 
балаһыанньаттан тахсыахха сөп. 
Дьон туһа диэн, дьон олоҕо бачча 
уһун кыһыннаах Сахабыт сири-

гэр, төһө кыалларынан, чэпчии 
түстүн, чэпчэтиэххэ диэн. Саха 
киһитэ үгүс үбэ, сэниэтэ, сыра-

та-сылбата тымныыны кытта 
охсуһууга барар, тоҥон өлбөт 
туһугар.

Билигин кииннэммит сир-

тэн итиинэн хааччыллар буол-

лаҕына, төһөлөөх чэпчэтии 
буолуоҕай?! Ол барыта государ-

ствонан өйөнөр буоллаҕына!
Ону барытын чугастыы 

ОДьКХ-н нөҥүө билэбит. Уон-

на махталбыт аан бастаан 
«Намкоммунтеплоэнергоҕа» 
ананар.

А.Г. КОБЯКОВ, пресс-киин 

 „Ленскэй нэһилиэк“ МТ дьаһалтата (баһылык Новгородов А.Г.) 
оҕолору хамнастаан, үлэҕэ иитэр сыаллаах волонтёрскай түмсүүнү 
ТОС-тарынан тэрийэргэ  көҕүлээбитэ.  7-с №-дээх «Сайдыы» ТОС 
иһинэн тэриллибит түмсүүгэ 14-тэн үөһэ саастаах 11 оҕо суруйтаран 
от ыйын 22 күнүттэн атырдьах ыйын 21 күнүгэр диэри сырыттылар. 
Оҕолору иилээн-саҕалаан ТОС председателэ Александра Ядрихин-

ская салайан илдьэ сырыппыт. Киниэхэ солбуйааччыта Прасковья 
Винокурова улахан күүс-көмө буолбут. Бу иллээх, доҕордуу оҕо-

лор күн аайы «Доҕордоһуу» болуоссатыгар мустаннар сибэккилэри 
көрөн-истэн, бүөбэйдээн уу куппуттар. Сүрүн үлэлэрин таһынан, 
Намнааҕы сокуоннай саастарын ситэ илик оҕолор реабилитационнай 
киинигэр аһымал акция ыыппыттар, Цугель-Аммосова уулуссаҕа 
уонна Набережнай түөлбэҕэ баар оҕо площадкатыгар палисадник 
оҥорбуттар, ону таһынан улуус бочуоттаах олохтооҕор, үлэ бэтэ-

рээнигэр, биллэр оһохчукка Винокуров Афанасий Афанасьевич-

ка хортуоскатын тээпкэлээннэр кырдьаҕас киһи истиҥ махталын 
ылбыттар. 

Атырдьах ыйын 20 күнүгэр саҥа тутуллубут стадиоҥҥа бу 
түмсүү сабыллыыта буолла. Тэрээһиҥҥэ ТОС председателэ А.С. 
Ядрихинская уонна депутат В.С. Алексеев оҕолорго махтал сурук 
туттартаатылар. ТОС-ка күүс-көмө буолар М.Ф. Новгородова кэ-

лэн бэйэтин махталын тириэртэ. Ону таһынан атын лааҕырдары 
ыҥыраннар сайыҥҥы үлэлэрин түмүгүн тэҥҥэ үллэһиннилэр. Ол 
курдук, улуустааҕы «Лидер ЗОЖ» диэн чөл олоҕу пропагандалыыр 
волонтёрскай лааҕыр (восп. Бурнашов С.Г.) 15 оҕото уонна НПК-ҕа 
тэриллэн үлэлиир «Айар кут» республикатааҕы лааҕыр (сал. Ро-

манова Д.М.) 26 оҕото кэлэннэр кыттыыны ыллылар. «Лидер ЗОЖ» 
оҕолоро чөл олоххо сыһыаннаах викторина ыыттылар, табах киһи 
доруобуйатыгар куһаҕанын туһунан опыт көрдөрдүлэр. Ол кэннит-

тэн 6 хамаандаҕа арахсан «бэһиэлэй стартаатылар». Спортивнай 
оонньуулары НПК физкультураҕа преподавателэ Ю.А. Эверстов 
хамаандалаан олус сэргэхтик ыытта. Бу курдук, оҕолор сайыҥҥы 
сынньалаҥнарын туһалаахтык атаараннар үөрэ-көтө тарҕастылар.  

С. АРГУНОВ 

Оҕону иитии – барыбыт дьыалабыт

 САЙЫҤҤЫ ЎЛЭ ТЎБЎГЭ

Хааччыйыы хайдаҕый?

 ДЬОН ТУҺА ДИЭН

Саха Республикатын БаЇылыгын 
дуоЇунаЇыгар кандидат Е.А. Борисов 

төлөбүрэ суох таЇаарыыта

Көҥүл сыананан атыыланар
Индексэ — Р0005. Тираһа — 1578

Бэчээккэ илии баттаныытын графига —
 12:00 ч. 26.08.2014 с.

Бэчээккэ илии баттанна —11:20 ч. 26.08.2014 с.

Ааспыт нэдиэлэҕэ 17 киһи кырбаммыт, эчэйбит, 2 уоруу 
тахсыбыт. Атырдьах ыйын 23 к. Модут олохтооҕо гр. И. бил-

лэрбитинэн, кини уола, 2004 с.т. оҕо Попов өтөҕө диэн сиргэ 
сүппүт, бэрэбиэркэ түмүгүнэн, бу оҕо бэйэтэ Модукка тиий-

бит. Атырдьах ыйын 19 к. 2011 с.т. оҕо тыҥырах лааҕын сотор 
жидкоһын иһэн сүһүрбүт. Атырдьах ыйын 20 к. Нам с. олох-

тооҕо гр-а П. ыалдьан эмп иһэн сүһүрбүт. Атырдьах ыйын 
21 к. Нам с. гр. В. пилораматын сарайыгар умайыы тахсыбыт. 
Атырдьах ыйын 22 к. Аппааны олохтооҕо гр-а Б. кини уолун 
мотоциклын маҕаһыын таһыттан угоннаабыттарын туһунан 
биллэрбит, бэрэбиэркэ түмүгэр, уола аймаҕар мотоциклын 
уларсыбыта биллибит. Атырдьах ыйын 20 к. «Б.» такси суоп-

пара гр. С. бобуллубут бириэмэҕэ арыгы атыылаабыта бил-

либит. Атырдьах ыйын 23 к. «Дорога» диэн операция кэмигэр 
«Н.» такси түүҥҥү кэмҥэ арыгы атыылыыра биллибит.

Кыраныыссаҕа поска «Молодая гвардия», байыан-

най комиссариат, «Дьулуур» фонда, үөрэх управлениета 
дьуһуурустубаҕа тахсыбатахтар.

ИДьУО иһитиннэрэр

 ТАКСИЛАР АРЫГЫ 
АТЫЫЛЫЫЛЛАР

 Күн күбэй ийэбит, Нам улууһун Хамаҕатта нэһилиэгин Ытык киһитэ, Федорова (Бурнаше-

ва) Анна Ивановна ыараханнык ыалдьан б.дь. от ыйын 20 күнүгэр олохтон туораабыта, атыр-

дьах ыйын 28 к. 40 хонугун туолар. Анна Ивановна Хамаҕатта нэһилиэгэр 1938 
с. кулун тутар 19 к. Варвара Романовна уонна Иван Николаевич Бурнашевтар 
дьиэ кэргэттэригэр бастакы оҕонон күн сирин көрбүтэ. Оҕо сааһа Хамаҕатта 
Арыы-Тиитигэр ааспыта. Хамаҕатта 7 кылаастаах оскуолатын бүтэрэн, Нам орто 
оскуолатыгар салгыы үөрэммитэ. Онтон Ленин холкуос иккис биригээдэтигэр 
ньирэй көрөөччүнэн үлэтин саҕалаабыта. Аатырбыт Александра Тихонованы 
кытта бииргэ 29 ньирэйи көрөн-истэн, эбии баһыйыы ылан, семилетка бастакы 
сылын тыа хаһаайыстыбатын бородууксуйатын ылыыны элбэтиигэ социали-

стическай куоталаһыыга кыайыыларын иһин Саха АССР Верховнай Советын 
Президиумун Почетнай грамотатынан 1960 с. тохсунньутааҕы ыйааҕынан наҕа-

раадаламмыта. Ити курдук, Анна Ивановна үлэтин ситиһиилээхтик саҕалаабы-

та. Сельхозтехникумҥа үөрэнэн, бухгалтер-финансист идэтин баһылаан, 1963 с. 
атырдьах ыйыттан Средне-Ленскэй оройуонун киин кассатын кассирынан ананар. Онтон ылата 
Ленин аатынан колхуоска, Комсомольскай совхозка бастакы анал үөрэхтээх бухгалтерынан 25 
сыл устата үлэлээбитэ. Кылаабынай бухгалтерынан биир миэстэҕэ эҥкилэ суох үлэлээбитин 
Хайҕал грамоталара кэрэһэлииллэр. Уопсай үлэтин стаһа совхозка – 30 сыл. Пенсияҕа тахсан, 
олоҕун аргыһынаан, совхоз чемпион хортуоппуй үүннэрээччитинээн, механизатор Федоров 
Василий Васильевичтыын, 4 оҕолорунаан „Туску“ бааһынай хаһаайыстыбатын тэриммиттэрэ. 
Биир бастыҥ үлэлээх хаһаайыстыба этэ. Суот-учуот үлэтэ эмиэ Анна Ивановна эппиэтинэһэ 
буолара. Оҕолоро бары үлэнэн иитиллэн, үрдүк уонна орто анал үөрэхтэнэн, ыал буолан, дьон 
тэҥинэн идэлэринэн үлэлии-хамсыы сылдьаллар, 10 оҕолорун иитэллэр. Анна Ивановна нэһи-

лиэк Ытык киһитэ аатынан уонна 50 сыл дьоһун ыал буолбуттарын иһин „Ытык ыал“ бэлиэнэн 
наҕараадаламмытара. Биһиги ийэбит сырдык, ыраас дууһата, дьоҥҥо-сэргэҕэ куруук аһыныгас 
майгыта, мэлдьи үтүөнү-кэрэни ыралыыра үйэлэргэ мэлдьи тыыннаах буолуоҕа.

Кэргэнэ В.В. Федоров, оҕолоро, күтүөтэ, кийииттэрэ, сиэннэрэ 

КЭРИЭСТЭБИЛ

БИЛЛЭРИИЛЭР
 1. МКУ «УСХ Намского 

улуса» проводит отбор полу-

чателей субсидий из бюджета 
МО «Намский улус» на под-

держку сельскохозяйствен-

ного производства в рамках 
реализации муниципальной 
целевой программы МО «Нам-

ский улус» «Развитие сельско-

го хозяйства Намского улуса 
на 2012-2016 годы» по подпро-

грамме «Животноводство»:
сельскохозяйственные то-

варопроизводители, призна-

ваемые в соответствии со ста-

тьей 3 ФЗ от 29.12.2006 года 
№264-ФЗ «О развитии сель-

ского хозяйства», кроме граж-

дан, ведущих личное подсобное 
хозяйство), по следующим на-

правлениям:
1.1. Субсидия на возмеще-

ние затрат  на приобретение 
дополнительных кормов  для 
КРС (минеральные компонен-

ты).
2. Установить срок приема 

заявок с предоставлением тре-

буемых документов, согласно 
Порядку отбора и предостав-

ления субсидий: с 09 часов 00 
минут 28 августа до 18 часов 
00 минут 10 сентября 2014 года.

3. Вся информация раз-

мещена на официальном сай-

те МО «Намский улус» www.
sakha.gov.ru.

4. За условиями отбора 
обращаться: в МКУ «УСХ 
Намского улуса» (РС, Нам-

ский улус, с. Намцы, ул. Тал-

лан-Бурэ, 1/1), специалистам 
сельского хозяйства наслегов. 
Справки по тел: 41282

ОАО „Намкоммунтеплоэ-

нерго“ доводит до сведения по-

требителей тепла, независимо 
от всех форм собственности, 
о том, что с 03.09.2014 г. будет 
производиться закачка систем 
отопления с. Намцы. Просим 
принять необходимые меры 
утечки воды на вверенных 
владельцам объектах. В случае 
залива объектов по причине 
неисправности внутренних си-

стем отопления ОАО „Намком-

мунтеплоэнерго“ ответствен-

ности не несет.
Справки по тел. 41-4-05, 
41-9-16, 8-924-662-66-91 

диспетчерская АДС

 ® Учебный центр „Ратник“ 
(г. Якутск) проводит 26-27 ав-

густа 2014 года в с. Намцы в 
здании ДОСААФ, ул. Вино-

курова, 15, с 10 да 18 часов об-

учение с выдачей свидетель-

ства для получения разреше-

ния на приобретение оружия. 
При себе иметь паспорт и фото 
3х4 1 шт. Стоимость обучения 
6000 руб.

Тел. 89142701902

® СЪЕМКА СВАДЕБ
 И ТОРЖЕСТВ!

Желаете запечатлеть се-

мейные торжества, свадьбы, 
юбилеи? Нет ничего проще – 
позвоните по телефону 42-9-
48, 89243660623, 89141077316. 
Мы приедем и по вашему же-

ланию качественно, профес-

сионально снимем на видео и 
фото с отличным оформлени-

ем. Также принимаем заказы 
на имидж-фильмы, музыкаль-

ные клипы, семейное фотогра-

фирование на дому, перевод из 
видеокассет на цифровые но-

сители, монтаж и запись част-

ных видеосъемок.

®«ТӨРҮТ УУ» ТЭРИЛТЭ 
БИЛЛЭРЭР:

19 лиитэрэлээх бутыылла-

ах ЫРААС УУНУ биһигиттэн 
мэлдьи атыылаһыахха сөп. 
Атыыга бааллар помпалар, ку-

лердар, ону таһынан сканди-

навскай хаамыы торуоскалара.
Кирдээх, саһарбыт уонна 

хайдыылаах баллоннары төт-

төрү ылбаппыт. 
Нам: Чернышевскай уул. 

6-та, «Олоҥхо» атыы киинэ, 
Аппааны: Лена уул. 16-та. 

Аадырыска тириэрдии 
телефоннара: 

МГФ-873-73-11, 
МТС-300-11-70.

Төрүт уу – Чэгиэн турук – 
Үйэлээх олох

® Продается участок со 
срубом в с. Намцы (15 соток) на 
высоком сухом месте.

Тел. 89141055700

® Продается земельный 
участок 29 соток в с. Николь-

ский. Ровный, сухой, свет и 
газ рядом. Собственность, под 
ИЖС. 350 тыс. руб. с хорошим 
торгом.

Тел. 89644221102, 
89244606669

® Суһаллык Нива – 21213 
1995 сыллаах уонна киниэхэ 
эбии Нива – 2121 запчааска 
атыыланар. Иккиэн докуму-

оннаахтар. Нам киинигэр дьиэ 

куортамныыбыт, иккис этээс, 
8х8-таах.

Билсэр тел. 89148237652

 ® Продается оборудован-

ный магазин с участком в с. 
Партизан.

Тел. 89681569552
 (можно ватсап)

 ® Икки этээстээх, 4-5 массы-

ына турар гаражтардаах (бары-

та гааһынан ититиллэр) улахан 
дьиэ атыыланар. Чааһынай дьон 
эбэтэр тэрилтэлэр наадыйар 
буоллаххытына, маннык теле-

фоннартан ыйытыҥ: 
89248604967, 
89142977395

® Продается котел „Жа-

рок“ 3-х секционный с газовой 
горелкой на 25 кг. мясо КРС.

Тел. 89841060759, 
89142306933

® Продается 3-х комнатная 
по ул. Ленина, за 800 т.р.

Тел. 89142941494
 
® Продается 3-хкомн. квар-

тира в 4-хкв. доме с отдельным 
входом в квартиру через свою 
территорию. Внутри террито-

рии: котельная 3х6, душ, 2 те-

плицы. Помимо этого имеется 
огражденная усадьба с над-

ворными постройками: баня, 
туалет, хотон, гараж, курятник 
– 970 т.р. Торг.

Тел. 89142348728, 
89142898480

Молодая девушка снимет 
квартиру в с. Намцы (жела-

тельно в центре) с сентября ме-

сяца на длительный срок. Сво-

евременную оплату, чистоту и 
порядок гарантирую.

Тел. 89142348403

 ® Продаю а/м Камаз 1995 
г.в.

  Продаю: песок речной, гор-

ный, кильдямский. Услуги а/м 
„Камаз“.

Тел. 89142874753

® Грузовые перевозки.
Тел. 89243661967, 

89841160270

Считать недействительным 
утерянный ПТС т/с „Тойота 
Спринтер“ на имя Шестакова 
Александра Петровича

Күндү кэргэним, эһэбит, Саха республи-

катын искусствотын үтүөлээх деятелэ, Нам 
улууһун уонна Үөдэй нэһилиэгин бочуоттаах 
гражданина, Ытык киһитэ, Россия компози-

тордарын сойууһун чилиэнэ, Нам улууһун 
гимнин матыыбын айааччыта

ЗЫРЯНОВ
Василий Алексеевич

бу дьыл атырдьах ыйын 23 күнүгэр ыара-

хан ыарыыттан өлөн биһиги кэккэбититтэн 
туораабытын туһунан аймахтарбытыгар, 
доҕотторугар, алтыспыт дьонугар дириҥник 
курутуйан туран биллэрэбит.

Кэргэнэ, оҕолоро, сиэннэрэ

К ү н д ү  э д ь и и й б и т и г э р  Т а т ь я н а 
Афанасьевнаҕа, оҕолоругар, сиэннэригэр, 
тапталлаах убаастыыр кэргэнэ, эһэлэрэ, 
Саха республикатын искусствотын үтүөлээх 
деятелэ, Нам улууһун уонна Үөдэй нэһилиэ-

гин бочуоттаах гражданина, Ытык киһитэ, 
Россия композитордарын сойууһун чилиэнэ, 
Нам улууһун гимнин матыыбын айааччыта

ЗЫРЯНОВ
Василий Алексеевич

ыарахан ыарыыттан күн сириттэн бар-

бытынан дириҥ кутурҕаммытын тиэрдэбит, 
аһыыгытын тэҥҥэ үллэстэбит.

Үөдэйтэн, Намтан, Дьокуускай 
куораттан Зыряновтар, 

Ядреевтар дьиэ кэргэттэрэ

Саха республикатын культуратын үтүө-

лээх деятелэ, Россия композитордарын 
сойууһун чилиэнэ, Нам улууһун уонна Үөдэй 
нэһилиэгин Ытык киһитэ, ытыктыыр, убаа-

стыыр, күндүтүк саныыр киһибит, уус-уран 
салайааччыбыт

ЗЫРЯНОВ
Василий Алексеевич

олохтон туораабытынан кэргэнигэр Татья-

на Афанасьевнаҕа, оҕолоругар, сиэннэригэр, 
чугас аймахтарыгар дириҥ кутурҕаммытын 
тиэрдэбит.

Үөдэйдээҕи народнай
 хоровой коллектив

Истиҥник саныыр, убаастыыр салайаач-

чыбыт, Россия композитордарын сойууһун 
чилиэнэ, Саха республикатын культуратын 
уонна искусствотын үтүөлээх деятелэ, Үөдэй 
нэһилиэгин, Нам улууһун Ытык киһитэ

ЗЫРЯНОВ
Василий Алексеевич

ыарахан ыарыыттан күн сириттэн барбы-

тынан кэргэнигэр Татьяна Афанасьевнаҕа, 
оҕолоругар, сиэннэригэр, бары аймахтары-

гар дириҥ кутурҕаммытын тиэрдэбит.
Үөдэй орто оскуолатын “Сайаара” 

вокальнай ансамбла

Саха республикатын культуратын үтүөлээх 
деятелэ, Россия композитордарын сойууһун 
чилиэнэ, Нам улууһун уонна Үөдэй нэһи-

лиэгин Ытык киһитэ, Үөдэйдээҕи народнай 
хоровой коллектив салайааччыта, “Сайаара”, 
“Эҥсиэли” вокальнай ансамбллар уус-уран 
салайааччылара, баар-суох ытыктыыр күн-

дү киһибит
ЗЫРЯНОВ

Василий Алексеевич
ыарахан ыарыыттан олохтон туораабыты-

нан кэргэнигэр Татьяна Афанасьевнаҕа, оҕо-

лоругар, сиэннэригэр, чугас аймахтарыгар 
дириҥ кутурҕаммытын тиэрдэбит.

“Үөдэй нэһилиэгэ” МТ дьаһалтата, 
депутаттара, общественноһа,

 ветеран сэбиэтэ

Убаастыыр, ытыктыыр киһибит, СР ис-

кусствотын үтүөлээх деятелэ, сахалартан 
биир бастакы ырыа айааччы, композитор, 
хормейстер, Нам улууһун уонна Үөдэй нэһи-

лиэгин Ытык киһитэ
ЗЫРЯНОВ

Василий Алексеевич
ыарахан ыарыыттан күн сириттэн барбы-

тынан кэргэнигэр Татьяна Афанасьевнаҕа, 
оҕолоругар, сиэннэригэр, аймахтарыгар 
дириҥ кутурҕаммытын тиэрдэбит.

Нам улууһун культурата сайдыытыгар Эн 
кылаатыҥ сүдү, биһиги ансамбльбыт Аан 
дойдуга, республикаҕа киэҥник ааттаммы-

тыгар Эйиэхэ махтанабыт, киэн туттабыт. 
Өрүү өйдүү-саныы сылдьыахпыт. Аһыыгытын 
тэҥҥэ үллэстэбит.

“Дьүөгэлэр” вокальнай 
ансамбль сал. Е. Кутукова 

Российскай федерация композиторда-

рын сойууһун чилиэнэ, Саха республикатын 
үтүөлээх үлэһитэ, Нам улууһун уонна Үөдэй 
нэһилиэгин Ытык киһитэ

ЗЫРЯНОВ
Василмй Алексеевич

күн сириттэн туораабытынан дьиэ кэр-

гэнигэр, аймахтарыгар, доҕотторугар, 
чугас дьонноругар дириҥ кутурҕаммытын 
тиэрдэбит.

“Нам улууһа” МТ дьаһалтата

“Никольскай нэһилиэгэ” МТ дьаһалтата 
Саха республикатын культуратын үтүөлээх 
үлэһитэ, Нам улууһун, Никольскай, Үөдэй 
нэһилиэктэрин Ытык киһитэ, композитор

ЗЫРЯНОВ
Василий Алексеевич

эмискэ ыалдьан олохтон туораабытын 
кэргэнигэр Татьяна Афанасьевнаҕа, оҕоло-

ругар, сиэннэригэр дириҥ кутурҕаннарын 
тиэрдэллэр.

Партизан нэһилиэгин олохтоохторо, быра-

аппыт, убайбыт Николаев Вячеслав Романо-

вич уонна Евдокия Андреевна Николаевтарга 
таптыыр улахан кыыстара

НИКОЛАЕВА
Ньургуйаана (Ньукку) Вячеславовна
ыарахан ыарыыттан өлбүтүнэн дириҥ ку-

турҕаммытын биллэрэбит.
I Хомустаахтан Румянцевтар 

уонна Еремеевтар

Бииргэ үөрэммит доҕорбутугар, үөрэппит 
оҕобор Ниолаев Вячеслав Романовичка, кини 
кэргэнигэр Евлокия Андреевнаҕа, кыргыт-

тарыгар, тапталлаах кыыстара, эдьиийдэрэ
НИКОЛАЕВА

Нюргуяна Вячеславовна
ыарахан ыарыыттан күн сириттэн бар-

бытынан дириҥ кутурҕаммытын тиэрдэбит, 
аһыыгытын тэҥҥэ үллэстэбит.

I Хомустаах оскуолатын 1976 
с. бүтэрбит доҕотторуҥ, кыл. 
салайааччыта Г.Г. Алексеева

1975-81 сс. үөрэппит оҕом, билигин ХИФУ 
тыл салаатын кафедратын доцена, тюрколо-

гия доктора
ЛЕВИН

Герасим Герасимович
н а у ч н а й  ү л э т и н  х а й ы с х а т ы н а н 

экспедицияҕа сылдьан эмискэ ыарахан-

нык ыалдьан өлбүтүнэн кэргэнигэр Лидия 
Константиновнаҕа, бииргэ төрөөбүттэригэр, 
аймахтарыгар дириҥ кутурҕаммын тиэр-

дэбин.
Кылаас салайааччыта Е.И. Неустроева

Убаастыыр күтүөппүтүгэр Николай Элек-

тронович Дьячковскайга, кини дьиэ кэргэ-

нигэр ийэтэ, үлэ, тыыл ветерана
ДЬЯЧКОВСКАЯ
Елена Петровна

уһун, ыарахан ыарыыттан өлбүтүнэн бэй-

эбит кутурҕаммытын тиэрдэбит.
Намтан, Аппааныттан, 

Нөмүгүттэн аймахтаргыт

Бииргэ үөрэммит табаарыспыт, дьүөгэ-

бит, Хатырык нэһилиэгин олохтооҕо
МАРКОВА

Марита Дмитриевна
ыарахан ыарыыттан күн сириттэн бар-

бытынан аймахтарыгар, чугас дьонугар ку-

турҕаммытын тиэрдэбит.
Хатырык орто оскуолатын

 1977 с. выпускниктара

Выражаем глубокое соболезнование 
Поповой Светлане Семеновне, родным, 
близким, по поводу кончины любимой мамы

ЛУКИНОЙ
Марии Иннокентьевны.
Г.И. Федотова, М.Г. Неустроева

Бииргэ үлэлиир коллегабытыгар Соло-

вьева Ольга Ивановнаҕа тапталлаах ийэтэ
ЛУКИНА

Мария Иннокентьевна
бу орто дойдуттан олохтон туораабытынан 

дириҥ кутурҕаммытын тириэрдэбит.
Гимназия интернатын коллектива

Бииргэ үлэлиир коллегабытыгар Корякина Татьяна Васильевнаҕа уонна кини дьиэ кэргэ-

нигэр, чугас аймахтарыгар, тапталлаах аҕалара, эһэлэрэ, Россия композитордарын сойууһун 
чилиэнэ, Саха республикатын культуратын уонна искусствотын үтүөлээх деятелэ, Үөдэй нэ-

һилиэгин, Нам улууһун Ытык киһитэ
ЗЫРЯНОВ

Василий Алексеевич
уһун, ыарахан ыарыыттан бу орто дойдуттан барбытынан дириҥ кутурҕаммытын тиэрдэбит.

Нам начальнай оскуолатын коллектива

